
Shantipatha

ಶಾಂತಿಪಾಠಃ

Document Information

Text title : shaantipaatha from diff upanishads

File name : shaantipaatha.itx

Category : veda

Location : doc_veda

Transliterated by : Rajagopala Iyer, Sunder Hattangadi

Proofread by : Rajagopala Iyer, Sunder Hattangadi

Latest update : December 27, 1997, March 22, 2019

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 22, 2023

sanskritdocuments.org



Shantipatha

ಶಾಂತಿಪಾಠಃ

ಸಸ್ವರಾಃ ಶಾಂತಯಃ
1ಕೃಷ್ಣಯಜುರ್ವೇದ (ಕಠೋಪನಿಷತ್,ಮಾಂಡುಕ್ಯೋಪನಿಷತ್,ಶ್ವೇತಶ್ವತಾರೋಪನಿಷತ್)

ಓಂ ಸ॒ಹ ನಾ॑ವವತು .ಸ॒ಹ ನೌ॑ ಭುನಕ್ತು .
ಸ॒ಹ ವೀರ್ಯಂ ಕರವಾವಹೈ .
ತೇ॒ಜ॒ಸ್ವಿನಾವಧೀ॑ತಮಸ್ತು ಮಾ ವಿ॑ದ್ವಿಷಾವಹೈ᳚ ..
ಓಂ ಶಾಂತಿಃ ಶಾಂತಿಃ॒ ಶಾಂತಿಃ .
2 ಕೃಷ್ಣಯಜುರ್ವೇದ ತೈತ್ತಿರೀಯೋಪನಿಷತ್
ಓಂ ಶಂ ನೋ ಮಿ॒ತ್ರಃ ಶಂ ವರು॑ಣಃ . ಶಂ ನೋ ಭವತ್ವರ್ಯಮಾ . ಶಂ ನ॒ ಇಂದ್ರೋ
ಬೃಹ॒ಸ್ಪತಿಃ . ಶಂ ನೋ ವಿಷ್ಣುರುರುಕ್ರಮಃ .ನಮೋ ಬ್ರಹ್ಮ॑ಣೇ .ನಮಸ್ತೇ ವಾಯೋ .

ತ್ವಮೇವ ಪ್ರ॒ತ್ಯಕ್ಷಂ ಬ್ರಹ್ಮಾ॑ಸಿ . ತ್ವಮೇವ ಪ್ರತ್ಯಕ್ಷಂ ಬ್ರಹ್ಮ॑ ವದಿಷ್ಯಾಮಿ .ಋ॒ತಂ
ವ॑ದಿಷ್ಯಾಮಿ . ಸ॒ತ್ಯಂ ವ॑ದಿಷ್ಯಾಮಿ . ತನ್ಮಾಮವತು . ತದ್ವಕ್ತಾರ॑ಮವತು . ಅವತು॒
ಮಾಂ .

ಅವ॑ತು ವ॒ಕ್ತಾರಂ᳚ ..ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
3ಅಥರ್ವವೇದ ಪ್ರಶ್ನೋಪನಿಷತ್ಮುಂಡಕೋಪನಿಷತ್ಮಾಂಡುಕ್ಯೋಪನಿಷತ್
ಓಂ ಭ॒ದ್ರಂ ಕರ್ಣೇ॑ಭಿಃ ಶೃಣು॒ಯಾಮ ದೇವಾಃ .
ಭ॒ದ್ರಂ ಪ॑ಶ್ಯೇಮಾ॒ಕ್ಷಭಿರ್ಯಜತ್ರಾಃ .
ಸ್ಥಿರೈರಂಗೈಸ್ತುಷ್ಟು॒ವಾಮ್+ಸ॑ಸ್ತನೂಭಿಃ॑ .
ವ್ಯಶೇ॑ಮ ದೇವಹಿ॑ತಂ ಯದಾಯುಃ .
ಸ್ವ॒ಸ್ತಿ ನ॒ ಇಂದ್ರೋ ವೃದ್ಧಶ್ರ॑ವಾಃ .
ಸ್ವ॒ಸ್ತಿ ನಃ॑ ಪೂಷಾ ವಿ॒ಶ್ವವೇದಾಃ .
ಸ್ವ॒ಸ್ತಿ ನ॒ಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ .
ಸ್ವ॒ಸ್ತಿ ನೋ ಬೃಹ॒ಸ್ಪತಿರ್ದಧಾತು .

ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
4ಓಂ ನಮೋ॒ ಬ್ರಹ್ಮ॑ಣೇ ನಮೋ॑ ಅಸ್ತ್ವಗ್ನಯೇ ನಮಃ ಪೃಥಿವ್ಯೈ ನಮ॒ ಓಷಧೀಭ್ಯಃ
.

ಶಾಂತಿಪಾಠಃ

ನಮೋ॑ ವಾಚೇ ನಮೋ॑ ವಾಚಸ್ಪತಯೇ॒ ನಮೋ ವಿಷ್ಣವೇ ಬೃಹ॒ತೇ ಕ॑ರೋಮಿ ..ಓಂ
ಶಾಂತಿಃ॒
ಶಾಂತಿಃ॒ ಶಾಂತಿಃ ..
5ಓಂಯಶ್ಛಂದಸಾಮೃಷ॒ಭೋ ವಿ॒ಶ್ವರೂಪಃ .
ಛಂದೋ॒ಭ್ಯೋಽಧ್ಯಮೃತಾಥ್ಸಂಬಭೂವ॑ .ಸ ಮೇಂದ್ರೋ ಮೇ॒ಧಯಾ᳚
ಸ್ಪೃಣೋತು . ಅ॒ಮೃತ॑ಸ್ಯ ದೇವ॒ಧಾರಣೋ ಭೂಯಾಸಂ . ಶರೀ॑ರಂ
ಮೇ॒ ವಿಚರ್ಷಣಂ .ಜಿ॒ಹ್ವಾ ಮೇ॒ ಮಧುಮತ್ತಮಾ . ಕರ್ಣಾ᳚ಭ್ಯಾಂ
ಭೂರಿ॒ವಿಶ್ರು॑ವಂ .ಬ್ರಹ್ಮ॑ಣಃ ಕೋ॒ಶೋ॑ಽಸಿ ಮೇ॒ಧಯಾ ಪ॑ಿಹಿತಃ . ಶ್ರುತಂ
ಮೇ॑ ಗೋಪಾಯ .ಓಂ ಶಾಂತಿಃ ಶಾಂತಿಃ ಶಾಂತಿಃ ..
6ಓಂ ತಚ್ಛಂ॒ ಯೋರಾವೃಣೀಮಹೇ . ಗಾತುಂ ಯ॒ಜ್ಞಾಯ . ಗಾತುಂ ಯ॒ಜ್ಞಪತಯೇ
.ದೈವೀ᳚
ಸ್ವ॒ಸ್ತಿರಸ್ತು ನಃ .ಸ್ವ॒ಸ್ತಿರ್ಮಾನುಷೇಭ್ಯಃ .ಊ॒ರ್ಧ್ವಂ ಜಿ॑ಗಾತು ಭೇಷಜಂ . ಶಂ ನೋ
ಅಸ್ತು ದ್ವಿಪದೇ . ಶಂ ಚತು॑ಷ್ಪದೇ ..ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
7 ಓಂ ನಮೋ॑ ವಾಚೇ ಯಾ ಚೋದಿ॒ತಾ ಯಾ ಚಾನುದಿತಾ॒ ತಸ್ಯೈ ವಾ॒ಚೇ ನಮೋ॒
ನಮೋ॑ ವಾಚೇ ನಮೋ॑
ವಾಚಸ್ಪತ॑ಯೇ ನಮ ಋಷಿಭ್ಯೋ ಮಂತ್ರ॒ಕೃದ್ಭ್ಯೋ ಮಂತ್ರಪತಿಭ್ಯೋ
ಮಾಮಾಮೃಷಯೋ
ಮಂತ್ರಕೃತೋ॑ ಮಂತ್ರಪತಯಃ ಪರಾ॑ದು॒ರ್ಮಾ ಽಹಮೃಷೀನ್ಮಂತ್ರಕೃತೋ॑
ಮಂತ್ರಪತೀ॒ನ್ಪರಾದಾಂ ವೈಶ್ವದೇವೀಂ ವಾಚ॑ಮುದ್ಯಾಸಮ್+ ಶಿ॒ವಾಮದಸ್ತಾಂ॒
ಜುಷ್ಟಾಂ᳚
ದೇವೇಭ್ಯಃ ಶರ್ಮ ಮೇ॒ ದ್ಯೌಃ ಶರ್ಮಪೃಥಿವೀ ಶರ್ಮ ವಿಶ್ವಮಿ॒ದಂ ಜಗತ್ .

ಶರ್ಮ ಚಂ॒ದ್ರಶ್ಚ ಸೂರ್ಯಶ್ಚ ಶರ್ಮ ಬ್ರಹ್ಮಪ್ರಜಾಪತೀ .ಭೂತಂ ವ॑ದಿಷ್ಯೇ
ಭುವ॑ನಂ ವದಿಷ್ಯೇ ತೇಜೋ ವದಿಷ್ಯೇ ಯಶೋ ವದಿಷ್ಯೇ ತಪೋ ವದಿಷ್ಯೇ ಬ್ರಹ್ಮ॑
ವದಿಷ್ಯೇ
ಸ॒ತ್ಯಂ ವ॑ದಿಷ್ಯೇ ತಸ್ಮಾ ಅ॒ಹಮಿ॒ದಮುಪ॒ಸ್ತರಣ॒ಮುಪ॑ಸ್ತೃಣ ಉಪ॒ಸ್ತರಣಂ
ಮೇ ಪ್ರ॒ಜಾಯೈ ಪಶೂನಾಂ ಭೂಯಾದುಪಸ್ತರ॑ಣಮಹಂ ಪ್ರಜಾಯೈ॑ ಪಶೂ॒ನಾಂ
ಭೂಯಾಸಂ
ಪ್ರಾಣಾ॑ಪಾನೌ ಮೃ॒ತ್ಯೋರ್ಮಾಪಾತಂ ಪ್ರಾಣಪಾನೌ॒ ಮಾ ಮಾ ಹಾಸಿಷ್ಟಂ॒ ಮಧು॑
ಮನಿಷ್ಯೇ ಮಧು
ಜನಿಷ್ಯೇ ಮಧು ವಕ್ಷ್ಯಾಮಿ ಮಧು ವದಿಷ್ಯಾಮಿ ಮಧು॑ಮತೀಂ ದೇವೇಭ್ಯೋ
ವಾಚ॑ಮುದ್ಯಾಸಮ್+

ಶಾಂತಿಪಾಠಃ

ಶುಶ್ರೂಷೇಣ್ಯಾಂ ಮನುಷ್ಯೇಭ್ಯ॒ಸ್ತಂ ಮಾ ದೇವಾ ಅ॑ವಂತು ಶೋಭಾಯೈ॑
ಪ॒ಿತರೋಽನು॑ಮದಂತು
..ಓಂ ಶಾಂತಿಃ ಶಾಂತಿಃ ಶಾಂತಿಃ ..
8ಋಗ್ವೇದ
ಋ॒ಜು॒ನೀತೀ ನೋ ವರುಣೋ ಮಿ॒ತ್ರೋ ನ॑ಯತು ವಿ॒ದ್ವಾನ್ .

ಅ॒ರ್ಯ॒ಮಾ ದೇವೈಃ ಸ॒ಜೋಷಾಃ .. 1.090.01
ತೇ ಹಿ ವಸ್ವೋ ವಸವಾನಾ॒ಸ್ತೇ ಅಪ್ರ॑ಮೂರಾ ಮಹೋ॑ಭಿಃ .
ವ್ರ॒ತಾ ರ॑ಕ್ಷಂತೇ ವಿ॒ಶ್ವಾಹಾ .. 1.090.02

ತೇ ಅ॒ಸ್ಮಭ್ಯಂ ಶರ್ಮಯಂಸನ್ನ॒ಮೃತಾ॒ ಮರ್ತ್ಯೇಭ್ಯಃ .
ಬಾಧ॑ಮಾನಾ ಅಪ॒ ದ್ವಿಷಃ॑ .. 1.090.03
ವಿ ನಃ ಪ॒ಥಃ ಸು॑ವಿ॒ತಾಯ ಚ॒ಿಯಂತ್ವಿಂದ್ರೋ ಮ॒ರುತಃ॑ .
ಪೂ॒ಷಾ ಭಗೋ ವಂದ್ಯಾ॑ಸಃ .. 1.090.04
ಉ॒ತ ನೋ ಧಿಯೋ॒ ಗೋಅ॑ಗ್ರಾಃ ಪೂಷನ್ವಿಷ್ಣ॒ವೇವ॑ಯಾವಃ .
ಕರ್ತಾ ನಃ ಸ್ವಸ್ತಿಮತಃ .. 1.090.05
ಮಧು ವಾತಾ ಋತಾಯತೇ ಮಧು ಕ್ಷರಂತಿ ಸಿಂಧ॑ವಃ .
ಮಾಧ್ವೀರ್ನಃ ಸಂತ್ವೋಷಧೀಃ .. 1.090.06
ಮಧು ನಕ್ತಮು॒ತೋಷಸೋ ಮಧುಮ॒ತ್ಪಾರ್ಥಿವಂ॒ ರಜಃ॑ .
ಮಧು ದ್ಯೌರಸ್ತು ನಃ ಪ॒ಿತಾ .. 1.090.07

ಮಧುಮಾನ್ನೋ ವನಸ್ಪತಿ॒ರ್ಮಧುಮಾಁ ಅಸ್ತು॒ ಸೂರ್ಯಃ .
ಮಾಧ್ವೀರ್ಗಾವೋ ಭವಂತು ನಃ .. 1.090.08
ಶಂ ನೋ ಮ॒ಿತ್ರಃ ಶಂ ವರುಣಃ ಶಂ ನೋ ಭವತ್ವರ್ಯಮಾ .

ಶಂ ನ॒ ಇಂದ್ರೋ ಬೃಹಸ್ಪತಿಃ ಶಂ ನೋ॒ ವಿಷ್ಣುರುರುಕ್ರಮಃ .. 1.090.09
9ಋಗ್ವೇದ ಐತರೇಯೋಪನಿಷತ್ .

ಓಂ ವಾಙ್ಮೇ ಮನಸಿ॒ ಪ್ರತಿಷ್ಠಿತಾ॒ ಮನೋ ಮೇ॒ ವಾಚಿ॒
ಪ್ರತಿ॑ಷ್ಠಿತಮಾವಿರಾವೀರ್ಮ॑ ಏಧಿ ವೇದಸ್ಯ ಮ॒ ಆಣೀ᳚ಸ್ಥಃ ಶ್ರು॒ತಂ ಮೇ॒ ಮಾ
ಪ್ರಹಾಸೀರ॒ನೇನಾಧೀತೇ॑ನಾಹೋರಾತ್ರಾನ್ ಸಂದಧಾಮ್ಯೃ॒ತಂ ವ॑ದಿಷ್ಯಾಮಿ ಸ॒ತ್ಯಂ
ವ॑ದಿಷ್ಯಾಮಿ
ತನ್ಮಾಮವತು॒ ತದ್ವಕ್ತಾರ॑ಮವತ್ವವ॑ತು ಮಾಮವ॑ತು ವ॒ಕ್ತಾರಮವತು ವ॒ಕ್ತಾರಂ ..

ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
10 ಶುಕ್ಲಯಜುರ್ವೇದ ಈಶಾವಾಸ್ಯೋಪನಿಷತ್ ಬೃಹದಾರಣ್ಯಕೋಪನಿಷತ್
ಓಂ ಪೂರ್ಣ॒ಮದಃ ಪೂರ್ಣಮಿದಂ॒ ಪೂರ್ಣಾತ್ಪೂರ್ಣಮುದಚ್ಯತೇ .ಪೂರ್ಣಸ್ಯ
ಪೂರ್ಣಮಾದಾ॒ಯ ಪೂರ್ಣಮೇವಾವಶಿಷ್ಯತೇ ..ಓಂ ಶಾಂತಿಃ ಶಾಂತಿಃ ಶಾಂತಿಃ ..

11 ರುದ್ರಪ್ರಶ್ನಃ
ಓಂ ಇಡಾ॑ ದೇವ॒ಹೂರ್ಮನುರ್ಯಜ್ಞನೀರ್ಬೃಹ॒ಸ್ಪತಿರುಕ್ಥಾಮ॒ದಾನಿ
ಶꣳಸಿಷ॒ದ್ವಿಶ್ವೇದೇ॒ವಾಃ ಸೂ᳚ಕ್ತವಾಚಃ॒
ಪೃಥಿವೀಮಾತ॒ರ್ಮಾ ಮಾ ಹಿꣳಸೀರ್ಮಧು ಮನಿಷ್ಯೇ
ಮಧು ಜನಿಷ್ಯೇ ಮಧು॒ ವಕ್ಷ್ಯಾಮಿಮಧು ವದಿಷ್ಯಾಮಿ
ಮಧುಮತೀಂ ದೇವೇಭ್ಯೋ ವಾಚ॑ಮುದ್ಯಾಸꣳ ಶುಶ್ರೂಷೇಣ್ಯಾಂ
ಮನುಷ್ಯೇಭ್ಯಸ್ತಂ ಮಾ ದೇವಾ ಅ॑ವಂತು ಶೋ॒ಭಾಯೈ
ಪ॒ಿತರೋಽನು॑ಮದಂತು ..

ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
12ಘೋಷಾಶಾಂತಿಃ
ಓಂ ಶಂ ನೋ॒ ವಾತಃ॑ ಪವತಾಂಮಾತರಿಶ್ವಾ ಶಂ ನ॑ಸ್ತಪತು ಸೂರ್ಯಃ .ಅಹಾ॑ನಿ॒ ಶಂ
ಭ॑ವಂತು
ನ॒ಶ್ಶಮ್+ ರಾತ್ರಿಃ ಪ್ರತಿ ಧೀಯತಾಂ .ಶಮುಷಾನೋ ವ್ಯುಚ್ಛತು॒ ಶಮಾ॑ದಿ॒ತ್ಯಉದೇತು
ನಃ .
ಶಿ॒ವಾ ನ॒ಶ್ಶಂತಮಾಭವ ಸುಮೃಡೀ॒ಕಾ ಸರಸ್ವತಿ .

ಮಾತೇ॒ ವ್ಯೋಮ ಸಂದೃಶಿ . ಇಡಾ॑ಯೈವಾಸ್ತ್ವ॑ಸಿ ವಾಸ್ತು ಮದ್ವಾಸ್ತು॒ಮಂತೋ
ಭೂಯಾಸ್ಮ॒
ಮಾ ವಾಸ್ತೋ-ಶ್ಛಿಥ್ಸ್ಮಹ್ಯವಾ॒ಸ್ತುಸ್ಸ ಭೂಯಾ॒ದ್ಯೋಽಸ್ಮಾಂದ್ವೇಷ್ಟಿ ಯಂ ಚ॑ ವ॒ಯಂ
ದ್ವಿಷ್ಮಃ .
ಪ್ರ॒ತಿ॒ಷ್ಠಾಸಿ ಪ್ರತಿ॒ಷ್ಠಾವಂತೋ ಭೂಯಾಸ್ಮ॒ಮಾ
ಪ್ರ॑ತಿ॒ಷ್ಠಾಯಾ-ಶ್ಛಿಥ್ಸ್ಮಹ್ಯಪ್ರತಿ॒ಷ್ಠಸ್ಸ ಭೂಯಾ॒ದ್ಯೋಽಸ್ಮಾಂದ್ವೇಷ್ಟಿ ಯಂ ಚ॑ ವ॒ಯಂ
ದ್ವಿಷ್ಮಃ . ಆವಾತವಾಹಿ ಭೇಷ॒ಜಂ ವಿವಾತವಾಹಿ ಯದ್ರಪಃ॑ . ತ್ವಮ್+ ಹಿ
ವಿ॒ಶ್ವಭೇಷಜೋ
ದೇವಾನಾಂ ದೂ॒ತ ಈಯ॑ಸೇ . ದ್ವಾವಿ॒ಮೌ ವಾತೌ॑ ವಾತ॒ ಆಸಿಂಧೋರಾಪ॑ರಾವತಃ॑
..

ದಕ್ಷಂ॑ ಮೇ ಅ॒ನ್ಯ ಆ॒ವಾತು ಪರಾನ್ಯೋವಾತು ಯದ್ರಪಃ॑ .ಯದದೋವಾ॑ತತೇ
ಗೃಹೇ॑ಽಮೃತಸ್ಯ ನ॒ಿಧಿರ್ಹಿ॒ತಃ . ತತೋ॑ ನೋ ದೇಹಿ ಜೀ॒ವಸೇ॒ ತತೋ ನೋ ಧೇಹಿ
ಭೇಷಜಂ
. ತತೋ॑ ನೋ ಮಹ ಆವ॑ಹ॒ ವಾತ ಆವಾತು ಭೇಷಜಂ .

ಶಂ॒ಭೂರ್ಮಯೋ॒ಭೂರ್ನೋ ಹೃದೇಪ್ರಣ॒ ಆಯೂಮ್+ ॑ಷಿ ತಾರಿಷತ್ . ಇಂದ್ರಸ್ಯ
ಗೃಹೋ॑ಽಸಿ ತಂ
ತ್ವಾ॒ ಪ್ರಪದ್ಯೇ ಸಗುಸ್ಸಾಶ್ವಃ॑ .ಸ॒ಹ ಯನ್ಮೇ ಅಸ್ತಿ॒ ತೇನ .ಭೂಃ ಪ್ರಪದ್ಯೇ ಭುವಃ॒

ಪ್ರಪದ್ಯೇ ಸುವಃ ಪ್ರಪದ್ಯೇ ಭೂರ್ಭುವಸ್ಸುವಃ ಪ್ರಪದ್ಯೇ ವಾಯುಂಪ್ರಪದ್ಯೇನಾರ್ತಾಂ
ದೇವತಾಂ॒ ಪ್ರಪದ್ಯೇಽಶ್ಮಾನಮಾಖ॒ಣಂ ಪ್ರಪ॑ದ್ಯೇ ಪ್ರಜಾಪ॑ತೇರ್ಬ್ರಹ್ಮಕೋಶಂ
ಬ್ರಹ್ಮ॒ಪ್ರಪದ್ಯ ಓಂ ಪ್ರಪದ್ಯೇ .

ಅಂ॒ತರಿಕ್ಷಂ ಮ ಉ॒ರ್ವಂತರಂ ಬೃಹದ॒ಗ್ನಯಃ ಪರ್ವತಾಶ್ಚ॒ ಯಯಾ ವಾತಃ
ಸ್ವ॒ಸ್ತ್ಯಾ ಸ್ವ॑ಸ್ತಿಮಾಂತಯಾ ಸ್ವ॒ಸ್ತ್ಯಾ ಸ್ವ॑ಸ್ತಿಮಾನಸಾನಿ .

ಪ್ರಾಣಾ॑ಪಾನೌ ಮೃ॒ತ್ಯೋರ್ಮಾಪಾತಂ ಪ್ರಾಣಾ॑ಪಾನೌ॒ ಮಾ ಮಾ ಹಾಸಿಷ್ಟಂ॒ ಮಯಿ॑
ಮೇ॒ಧಾಂ ಮಯಿ॑
ಪ್ರ॒ಜಾಂ ಮಯ್ಯಗ್ನಿಸ್ತೇಜೋ ದಧಾತು॒ ಮಯಿ॑ ಮೇ॒ಧಾಂ ಮಯಿ॑ ಪ್ರ॒ಜಾಂ
ಮಯೀಂದ್ರ॑ ಇಂದ್ರಿ॒ಯಂ
ದ॑ಧಾತು॒ ಮಯಿ॑ಮೇ॒ಧಾಂಮಯಿ॑ ಪ್ರಜಾಂಮಯಿ॒ ಸೂರ್ಯೋ ಭ್ರಾಜೋ ದಧಾತು
..

ದ್ಯುಭಿ-ರ॒ಕ್ತುಭಿಃ॒ ಪರಿಪಾತಮ॒ಸ್ಮಾನರಿಷ್ಟೇಭಿರಶ್ವಿನಾ ಸೌಭ॑ಗೇಭಿಃ . ತನ್ನೋ
ಮಿ॒ತ್ರೋ ವರುಣೋ ಮಾಮಹಂತಾಮದಿತಿಃ॒ ಸಿಂಧುಃ ಪೃಥಿವೀ ಉ॒ತದ್ಯೌಃ .

ಕಯಾನಶ್ಚಿತ್ರ
ಆಭುವದೂ॒ತೀ ಸ॒ದಾವೃ॑ಧ॒ಸ್ಸಖಾ᳚ .
ಕಯಾಶಚಿ॑ಷ್ಠಯಾ ವೃತಾ . ಕಸ್ತ್ವಾ॑ ಸ॒ತ್ಯೋ ಮದಾನಾಂ॒ ಮಮ್+ಹಿ॑ಷ್ಠೋ
ಮಥ್ಸದಂಧಸಃ .
ದೃ॒ಢಾ ಚಿ॑ದಾ॒ರುಜೇ ವಸು . ಅ॒ಭೀಷುಣ॒ಸ್ಸಖೀನಾಮವಿತಾ ಜ॑ರಿತೄ॒ಣಾಂ .

ಶ॒ತಂ ಭ॑ವಾಸ್ಯೂತಿಭಿಃ॑ . ವಯಸ್ಸುಪ॒ರ್ಣಾ ಉಪಸೇದುರಿಂದ್ರಂ ಪ್ರಿ॒ಯಮೇಧಾ॒
ಋಷಯೋ॒
ನಾಧ॑ಮಾನಾಃ .ಅಪ॑ಧ್ವಾಂ॒ತಮೂರ್ಣು॒ಹಿಪೂ॒ರ್ಧಿಚಕ್ಷು॑ರ್ಮುಮುಗ್ಧ್ಯ॑ಸ್ಮನ್ನಿಧಯೇ॑ವ
ಬ॒ದ್ಧಾನ್ .

ಶಂ ನೋ ದೇ॒ವೀರಭಿಷ್ಟಯ॒ ಆಪೋ ಭವಂತು ಪೀ॒ತಯೇ . ಶಂಯೋರಭಿಸ್ರ॑ವಂತು
ನಃ ..
ಈಶಾನಾ॒ವಾರ್ಯಾಣಾಂ॒ ಕ್ಷಯಂತೀಶ್ಚರ್ಷಣೀನಾಂ . ಅ॒ಪೋಯಾ॑ಚಾಮಿಭೇಷ॒ಜಂ
.

ಸು॒ಮಿ॒ತ್ರಾನಆಪ॒ ಓಷ॑ಧಯಃಸಂತು ದುರ್ಮಿ॒ತ್ರಾಸ್ತಸ್ಮೈ॑ ಭೂಯಾಸುರ್ಯೋ᳚ಽಸ್ಮಾಂದ್ವೇಷ್ಟಿ
ಯಂ ಚ॑ ವ॒ಯಂ ದ್ವಿಷ್ಮಃ .
ಆಪೋ ಹಿಷ್ಠಾ ಮ॑ಯೋ॒ಭುವ॒ಸ್ತಾ ನ॑ಊ॒ರ್ಜೇ ದ॑ಧಾತನ .ಮ॒ಹೇರಣಾ॑ಯ॒ ಚಕ್ಷಸೇ
.

ಯೋ ವಃ॑ ಶಿ॒ವತ॑ಮೋ ರಸ॒ಸ್ತಸ್ಯ॑ ಭಾಜಯತೇ ಹ ನಃ॑ . ಉ॒ಶ॒ತೀರಿ॑ವ ಮಾತ॑ರಃ .

ತಸ್ಮಾ ಅರಂಗಮಾಮವೋಯಸ್ಯ ಕ್ಷಯಾಯ॒ ಜಿನ್ವಥ .ಆಪೋ॑ ಜ॒ನಯ॑ಥಾ ಚ ನಃ
.

ಪೃಥಿ॒ವೀ ಶಾಂತಾ ಸಾಗ್ನಿನಾ ಶಾಂತಾ ಸಾಮೇ ಶಾಂತಾ ಶುಚಮ್+ ॑ ಶಮಯತು .

ಅಂ॒ತರಿಕ್ಷಮ್+

ಶಾಂತಂ ತದ್ವಾಯುನಾ ಶಾಂತಂ ತನ್ಮೇ॑ ಶಾಂತಮ್+ ಶುಚಮ್+ ॑ ಶಮಯತು .

ದ್ಯೌಶ್ಶಾಂತಾ
ಸಾದಿ॒ತ್ಯೇನ ಶಾಂತಾ ಸಾ ಮೇ॑ ಶಾಂತಾ ಶುಚಮ್+ ॑ ಶಮಯತು .

ಪೃಥಿ॒ವೀ ಶಾಂತಿರಂ॒ತರಿ॑ಕ್॒ಷಮ್+ ॒
ಶಾಂತಿ-ರ್ದ್ಯೌ-ಶ್ಶಾಂತಿರ್ದಿಶ॒-ಶ್ಶಾಂತಿ-ರವಾಂತರದಿಶಾ-ಶ್ಶಾಂತಿ-ರ॒ಗ್ನಿ-
ಶ್ಶಾಂತಿ-ರ್ವಾ॒ಯು-ಶ್ಶಾಂತಿ-ರಾದಿತ್ಯ-ಶ್ಶಾಂತಿ-ಶ್ಚಂದ್ರಮಾ॒-ಶ್ಶಾಂತಿ-
ರ್ನಕ್ಷ॑ತ್ರಾಣಿ-ಶಾಂತಿ-ರಾಪ॒-ಶ್ಶಾಂತಿ-ರೋಷಧಯ॒-ಶ್ಶಾಂತಿ-
ರ್ವನ॒ಸ್ಪತಯ॒-ಶ್ಶಾಂತಿ-ರ್ಗೌ-ಶ್ಶಾಂತಿ-ರ॒ಜಾ-ಶಾಂತಿ-ರಶ್ವ-ಶ್ಶಾಂತಿಃ
ಪುರುಷ॒-ಶ್ಶಾಂತಿ-ರ್ಬ್ರಹ್ಮ-ಶ್ಶಾಂತಿ-ರ್ಬ್ರಾಹ್ಮಣ-ಶ್ಶಾಂತಿ-ಶ್ಶಾಂತಿ-ರೇವ
ಶಾಂತಿ-ಶ್ಶಾಂತಿ-ರ್ಮೇ ಅಸ್ತು॒ ಶಾಂತಿಃ॑ .
ತಯಾಹꣳ ಶಾಂತ್ಯಾ ಸ॑ರ್ವಶಾಂತ್ಯಾ ಮಹ್ಯಂ ದ್ವಿಪದೇ॒ ಚತುಷ್ಪದೇ ಚ॒ ಶಾಂತಿಂ
ಕರೋಮಿ
ಶಾಂತಿರ್ಮೇ ಅಸ್ತು ಶಾಂತಿಃ ..
ಏಹ ಶ್ರೀಶ್ಚ॒ ಹ್ರೀಶ್ಚ ಧೃತಿ॑ಶ್ಚ ತಪೋ ಮೇಧಾ ಪ್ರ॑ತ॒ಿಷ್ಠಾ ಶ್ರ॒ದ್ಧಾ ಸ॒ತ್ಯಂ
ಧರ್ಮಶ್ಚೈ॒ತಾನಿ॒ ಮೋತ್ತಿಷ್ಠಂತ-ಮನೂತ್ತಿಷ್ಠಂತು॒ ಮಾ ಮಾಗ್॒ ಶ್ರೀಶ್ಚ ಹ್ರೀಶ್ಚ
ಧೃತಿಶ್ಚ ತಪೋ ಮೇ॒ಧಾ ಪ್ರ॑ತಿ॒ಷ್ಠಾ ಶ್ರ॒ದ್ಧಾ ಸ॒ತ್ಯಂ ಧರ್ಮಶ್ಚೈ॒ತಾನಿ ಮಾ
ಮಾ ಹಾಸಿಷುಃ .
ಉದಾಯುಷಾ ಸ್ವಾ॒ಯುಷೋದೋಷ॑ಧೀನಾಮ್+ ॒ ರಸೇನೋತ್ಪರ್ಜನ್ಯ॑ಸ್ಯ
ಶುಷ್ಮೇಣೋದಸ್ಥಾಮ॒ಮೃತಾಮ್+ ॒ ಅನು . ತಚ್ಚಕ್ಷು॑ರ್ದೇವಹಿ॑ತಂ
ಪುರಸ್ತಾ᳚ಚ್ಛುಕ್ರಮು॒ಚ್ಚರ॑ತ್ .

ಪಶ್ಯೇಮ ಶ॒ರದ॑ಶ್ಶತಂ ಜೀವೇ॑ಮ ಶ॒ರದ॑ಶ್ಶತಂ ನಂದಾಮ ಶ॒ರದ॑ಶ್ಶತಂ
ಮೋದಾಮ ಶ॒ರದ॑ಶ್ಶ॒ತಂ ಭವಾಮ ಶ॒ರದ॑ಶ್ಶತಮ್+ ಶೃ॒ಣವಾಮ
ಶ॒ರದಶ್ಶ॒ತಂ ಪ್ರಬ್ರವಾಮ ಶ॒ರದ॑ಶ್ಶತಮಜೀ॑ತಾಸ್ಸ್ಯಾಮ ಶ॒ರದ॑ಶ್ಶ॒ತಂ
ಜ್ಯೋಕ್ಚ ಸೂರ್ಯಂ ದೃ॒ಶೇ .

ಯ ಉದಗಾನ್ಮಹ॒ತೋಽರ್ಣವಾ᳚ದ್ವಿಭ್ರಾಜಮಾನಸ್ಸರಿ॒ರಸ್ಯ॒ ಮಧ್ಯಾಥ್ಸಮಾ॑
ವೃಷಭೋ
ಲೋ॑ಹಿತಾಕ್ಷಸ್ಸೂರ್ಯೋ ವಿಪ॒ಶ್ಚಿನ್ಮನಸಾ ಪುನಾತು ..

ಬ್ರಹ್ಮ॑ಣ॒ಶ್ಚೋತನ್ಯಸಿ ಬ್ರಹ್ಮ॑ಣ ಆ॒ಣೀಸ್ಥೋ ಬ್ರಹ್ಮ॑ಣ ಆ॒ವಪನಮಸಿ ಧಾರಿ॒ತೇಯಂ

6 sanskritdocuments.org



ಶಾಂತಿಪಾಠಃ

ಪೃಥಿ॒ವೀ ಬ್ರಹ್ಮ॑ಣಾ ಮ॒ಹೀ ಧಾರಿ॒ತಮೇ॑ನೇನ ಮ॒ಹದಂತರಿ॑ಕ್ಷಂ॒ ದಿವಂ ದಾಧಾರ
ಪೃಥಿವೀಮ್+ಸದೇವಾಂ॒ಯದ॒ಹಂವೇದ॒ ತದಹಂಧಾರಯಾಣಿಮಾಮದ್ವೇದೋಽಧಿ
ವಿಸ್ರಸತ್ .

ಮೇ॒ಧಾಮ॒ನೀಷೇ ಮಾವಿಶತಾಮ್+ ಸ॒ಮೀಚೀ॑ ಭೂತಸ್ಯ॒ ಭವ್ಯಸ್ಯಾವ॑ರುಧ್ಯೈ
ಸರ್ವ॒ಮಾಯುರಯಾಣಿ ಸರ್ವಮಾಯು॑ರಯಾಣಿ .

ಆ॒ಭಿರ್ಗೀರ್ಭಿರ್ಯದತೋನ ಊ॒ನಮಾಪ್ಯಾ॑ಯಯ ಹರಿವೋ ವರ್ಧ॑ಮಾನಃ .

ಯ॒ದಾ ಸ್ತೋತೃಭ್ಯೋ
ಮಹಿ ಗೋ॒ತ್ರಾ ರು॒ಜಾಸಿ॑ ಭೂಯಿಷ್ಠ॒ಭಾಜೋ॒ ಅಧ ತೇ ಸ್ಯಾಮ .ಬ್ರಹ್ಮ॒ ಪ್ರಾವಾ॑ದಿಷ್ಮ॒
ತನ್ನೋ
ಮಾ ಹಾಸೀತ್ ..ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಓಂಸಂ ತ್ವಾ॑ ಸಿಂಚಾಮಿ॒ಯಜುಷಾಪ್ರ॒ಜಾಮಾಯುರ್ಧನಂಚ ..ಓಂ ಶಾಂತಿಃ ಶಾಂತಿಃ॒
ಶಾಂತಿಃ॑ ..
13ಸಾಮವೇದ ಕೇನೋಪನಿಷತ್ ಛಾಂದೋಗ್ಯೋಪನಿಷತ್
ಓಂ ಆಪ್ಯಾಯಂತು ಮಮಾಂಗಾನಿ ವಾಕ್ಪ್ರಾಣಶ್ಚಕ್ಷುಃಶ್ರೋತ್ರಂ .

ಅಥೋ ಬಲಮಿಂದ್ರಿಯಾಣಿ ಚ ಸರ್ವಾಣಿ .

ಸರ್ವಂ ಬ್ರಹ್ಮೌಪನಿಷದಂ ಮಾಽಹಂ ಬ್ರಹ್ಮನಿರಾಕುರ್ಯಾಂ .

ಮಾಮಾ ಬ್ರಹ್ಮನಿರಾಕರೋದನಿರಾಕರಣಮಸ್ತು .
ಅನಿರಾಕರಣಂ ಮೇಽಸ್ತು .
ತದಾತ್ಮನಿ ನಿರತೇ ಯಉಪನಿಷತ್ಸು ಧರ್ಮಾಸ್ತೇ ಮಯಿ ಸಂತು .

ತೇ ಮಯಿ ಸಂತು ..

ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
ಓಂ ಶಾಂತಿಃ ಶಾಂತಿಃ ಶಾಂತಿಃ ..

ನಿಸ್ಸ್ವರಾಃ ಶಾಂತಯಃ

1ಕೃಷ್ಣಯಜುರ್ವೇದ (ಕಠೋಪನಿಷತ್,ಮಾಂಡುಕ್ಯೋಪನಿಷತ್,ಶ್ವೇತಶ್ವತಾರೋಪನಿಷತ್)

ಓಂ ಸಹ ನಾವವತು .ಸಹ ನೌ ಭುನಕ್ತು .
ಸಹ ವೀರ್ಯಂ ಕರವಾವಹೈ .
ತೇಜಸ್ವಿನಾವಧೀತಮಸ್ತು ಮಾ ವಿದ್ವಿಷಾವಹೈ ..
ಓಂ ಶಾಂತಿಃ ಶಾಂತಿಃ ಶಾಂತಿಃ .
2 ಕೃಷ್ಣಯಜುರ್ವೇದ ತೈತ್ತಿರೀಯೋಪನಿಷತ್
ಓಂ ಶಂ ನೋ ಮಿತ್ರಃ ಶಂ ವರುಣಃ . ಶಂ ನೋ ಭವತ್ವರ್ಯಮಾ . ಶಂ ನ ಇಂದ್ರೋ

ಬೃಹಸ್ಪತಿಃ . ಶಂ ನೋ ವಿಷ್ಣುರುರುಕ್ರಮಃ .ನಮೋ ಬ್ರಹ್ಮಣೇ .ನಮಸ್ತೇ ವಾಯೋ .

ತ್ವಮೇವ ಪ್ರತ್ಯಕ್ಷಂ ಬ್ರಹ್ಮಾಸಿ . ತ್ವಮೇವ ಪ್ರತ್ಯಕ್ಷಂ ಬ್ರಹ್ಮ ವದಿಷ್ಯಾಮಿ .ಋತಂ
ವದಿಷ್ಯಾಮಿ . ಸತ್ಯಂ ವದಿಷ್ಯಾಮಿ . ತನ್ಮಾಮವತು . ತದ್ವಕ್ತಾರಮವತು . ಅವತು
ಮಾಂ .

ಅವತು ವಕ್ತಾರಂ ..ಓಂ ಶಾಂತಿಃ ಶಾಂತಿಃ ಶಾಂತಿಃ ..
3ಅಥರ್ವವೇದ ಪ್ರಶ್ನೋಪನಿಷತ್ಮುಂಡಕೋಪನಿಷತ್ಮಾಂಡುಕ್ಯೋಪನಿಷತ್
ಓಂ ಭದ್ರಂ ಕರ್ಣೇಭಿಃ ಶೃಣುಯಾಮ ದೇವಾಃ .
ಭದ್ರಂ ಪಶ್ಯೇಮಾಕ್ಷಭಿರ್ಯಜತ್ರಾಃ .
ಸ್ಥಿರೈರಂಗೈಸ್ತುಷ್ಟುವಾꣳಸಸ್ತನೂಭಿಃ .
ವ್ಯಶೇಮ ದೇವಹಿತಂಯದಾಯುಃ .
ಸ್ವಸ್ತಿ ನ ಇಂದ್ರೋ ವೃದ್ಧಶ್ರವಾಃ .
ಸ್ವಸ್ತಿ ನಃ ಪೂಷಾ ವಿಶ್ವವೇದಾಃ .
ಸ್ವಸ್ತಿ ನಸ್ತಾರ್ಕ್ಷ್ಯೋ ಅರಿಷ್ಟನೇಮಿಃ .
ಸ್ವಸ್ತಿ ನೋ ಬೃಹಸ್ಪತಿರ್ದಧಾತು .

ಓಂ ಶಾಂತಿಃ ಶಾಂತಿಃ ಶಾಂತಿಃ ..
4ಓಂ ನಮೋ ಬ್ರಹ್ಮಣೇ ನಮೋ ಅಸ್ತ್ವಗ್ನಯೇ ನಮಃ ಪೃಥಿವ್ಯೈ ನಮ ಓಷಧೀಭ್ಯಃ
.

ನಮೋ ವಾಚೇ ನಮೋ ವಾಚಸ್ಪತಯೇ ನಮೋ ವಿಷ್ಣವೇ ಬೃಹತೇ ಕರೋಮಿ ..ಓಂ
ಶಾಂತಿಃ
ಶಾಂತಿಃ ಶಾಂತಿಃ ..
5ಓಂಯಶ್ಛಂದಸಾಮೃಷಭೋ ವಿಶ್ವರೂಪಃ .
ಛಂದೋಭ್ಯೋಽಧ್ಯಮೃತಾಥ್ಸಂಬಭೂವ .ಸ ಮೇಂದ್ರೋ ಮೇಧಯಾ
ಸ್ಪೃಣೋತು .ಅಮೃತಸ್ಯ ದೇವಧಾರಣೋ ಭೂಯಾಸಂ . ಶರೀರಂ
ಮೇ ವಿಚರ್ಷಣಂ .ಜಿಹ್ವಾ ಮೇ ಮಧುಮತ್ತಮಾ . ಕರ್ಣಾಭ್ಯಾಂ
ಭೂರಿವಿಶ್ರುವಂ .ಬ್ರಹ್ಮಣಃ ಕೋಶೋಽಸಿ ಮೇಧಯಾ ಪಿಹಿತಃ . ಶ್ರುತಂ
ಮೇ ಗೋಪಾಯ .ಓಂ ಶಾಂತಿಃ ಶಾಂತಿಃ ಶಾಂತಿಃ ..
6ಓಂ ತಚ್ಛಂಯೋರಾವೃಣೀಮಹೇ . ಗಾತುಂ ಯಜ್ಞಾಯ . ಗಾತುಂ ಯಜ್ಞಪತಯೇ
.ದೈವೀ
ಸ್ವಸ್ತಿರಸ್ತು ನಃ .ಸ್ವಸ್ತಿರ್ಮಾನುಷೇಭ್ಯಃ .ಊರ್ಧ್ವಂ ಜಿಗಾತು ಭೇಷಜಂ . ಶಂ ನೋ
ಅಸ್ತು ದ್ವಿಪದೇ . ಶಂ ಚತುಷ್ಪದೇ ..ಓಂ ಶಾಂತಿಃ ಶಾಂತಿಃ ಶಾಂತಿಃ ..
7 ಓಂ ನಮೋ ವಾಚೇ ಯಾ ಚೋದಿತಾ ಯಾ ಚಾನುದಿತಾ ತಸ್ಯೈ ವಾಚೇ ನಮೋ
ನಮೋ ವಾಚೇ ನಮೋ

ವಾಚಸ್ಪತಯೇ ನಮ ಋಷಿಭ್ಯೋ ಮಂತ್ರಕೃದ್ಭ್ಯೋ ಮಂತ್ರಪತಿಭ್ಯೋ
ಮಾಮಾಮೃಷಯೋ
ಮಂತ್ರಕೃತೋ ಮಂತ್ರಪತಯಃ ಪರಾದುರ್ಮಾ ಽಹಮೃಷೀನ್ಮಂತ್ರಕೃತೋ
ಮಂತ್ರಪತೀನ್ಪರಾದಾಂ ವೈಶ್ವದೇವೀಂ ವಾಚಮುದ್ಯಾಸꣳ ಶಿವಾಮದಸ್ತಾಂ ಜುಷ್ಟಾಂ
ದೇವೇಭ್ಯಃ ಶರ್ಮ ಮೇ ದ್ಯೌಃ ಶರ್ಮಪೃಥಿವೀ ಶರ್ಮ ವಿಶ್ವಮಿದಂ ಜಗತ್ .

ಶರ್ಮ ಚಂದ್ರಶ್ಚ ಸೂರ್ಯಶ್ಚ ಶರ್ಮ ಬ್ರಹ್ಮಪ್ರಜಾಪತೀ .ಭೂತಂ ವದಿಷ್ಯೇ
ಭುವನಂ ವದಿಷ್ಯೇ ತೇಜೋ ವದಿಷ್ಯೇ ಯಶೋ ವದಿಷ್ಯೇ ತಪೋ ವದಿಷ್ಯೇ ಬ್ರಹ್ಮ
ವದಿಷ್ಯೇ
ಸತ್ಯಂ ವದಿಷ್ಯೇ ತಸ್ಮಾ ಅಹಮಿದಮುಪಸ್ತರಣಮುಪಸ್ತೃಣ ಉಪಸ್ತರಣಂ
ಮೇ ಪ್ರಜಾಯೈ ಪಶೂನಾಂ ಭೂಯಾದುಪಸ್ತರಣಮಹಂ ಪ್ರಜಾಯೈ ಪಶೂನಾಂ
ಭೂಯಾಸಂ
ಪ್ರಾಣಾಪಾನೌ ಮೃತ್ಯೋರ್ಮಾಪಾತಂ ಪ್ರಾಣಪಾನೌ ಮಾ ಮಾ ಹಾಸಿಷ್ಟಂ ಮಧು
ಮನಿಷ್ಯೇ ಮಧು
ಜನಿಷ್ಯೇ ಮಧು ವಕ್ಷ್ಯಾಮಿ ಮಧು ವದಿಷ್ಯಾಮಿ ಮಧುಮತೀಂ ದೇವೇಭ್ಯೋ
ವಾಚಮುದ್ಯಾಸꣳ
ಶುಶ್ರೂಷೇಣ್ಯಾಂ ಮನುಷ್ಯೇಭ್ಯಸ್ತಂ ಮಾ ದೇವಾ ಅವಂತು ಶೋಭಾಯೈ
ಪಿತರೋಽನುಮದಂತು
..ಓಂ ಶಾಂತಿಃ ಶಾಂತಿಃ ಶಾಂತಿಃ ..
8ಋಗ್ವೇದ
ಋಜುನೀತೀ ನೋ ವರುಣೋ ಮಿತ್ರೋ ನಯತು ವಿದ್ವಾನ್ .

ಅರ್ಯಮಾ ದೇವೈಃ ಸಜೋಷಾಃ .. 1.090.01
ತೇ ಹಿ ವಸ್ವೋ ವಸವಾನಾಸ್ತೇ ಅಪ್ರಮೂರಾ ಮಹೋಭಿಃ .
ವ್ರತಾ ರಕ್ಷಂತೇ ವಿಶ್ವಾಹಾ .. 1.090.02

ತೇ ಅಸ್ಮಭ್ಯಂ ಶರ್ಮಯಂಸನ್ನಮೃತಾ ಮರ್ತ್ಯೇಭ್ಯಃ .
ಬಾಧಮಾನಾ ಅಪ ದ್ವಿಷಃ .. 1.090.03
ವಿ ನಃ ಪಥಃ ಸುವಿತಾಯ ಚಿಯಂತ್ವಿಂದ್ರೋ ಮರುತಃ .
ಪೂಷಾ ಭಗೋ ವಂದ್ಯಾಸಃ .. 1.090.04
ಉತ ನೋ ಧಿಯೋ ಗೋಅಗ್ರಾಃ ಪೂಷನ್ವಿಷ್ಣವೇವಯಾವಃ .
ಕರ್ತಾ ನಃ ಸ್ವಸ್ತಿಮತಃ .. 1.090.05
ಮಧು ವಾತಾ ಋತಾಯತೇ ಮಧು ಕ್ಷರಂತಿ ಸಿಂಧವಃ .
ಮಾಧ್ವೀರ್ನಃ ಸಂತ್ವೋಷಧೀಃ .. 1.090.06
ಮಧು ನಕ್ತಮುತೋಷಸೋ ಮಧುಮತ್ಪಾರ್ಥಿವಂ ರಜಃ .

ಮಧು ದ್ಯೌರಸ್ತು ನಃ ಪಿತಾ .. 1.090.07

ಮಧುಮಾನ್ನೋ ವನಸ್ಪತಿರ್ಮಧುಮಾಁ ಅಸ್ತು ಸೂರ್ಯಃ .
ಮಾಧ್ವೀರ್ಗಾವೋ ಭವಂತು ನಃ .. 1.090.08
ಶಂ ನೋ ಮಿತ್ರಃ ಶಂ ವರುಣಃ ಶಂ ನೋ ಭವತ್ವರ್ಯಮಾ .

ಶಂ ನ ಇಂದ್ರೋ ಬೃಹಸ್ಪತಿಃ ಶಂ ನೋ ವಿಷ್ಣುರುರುಕ್ರಮಃ .. 1.090.09
9ಋಗ್ವೇದ ಐತರೇಯೋಪನಿಷತ್ .

ಓಂ ವಾಙ್ಮೇ ಮನಸಿ ಪ್ರತಿಷ್ಠಿತಾ ಮನೋ ಮೇ ವಾಚಿ
ಪ್ರತಿಷ್ಠಿತಮಾವಿರಾವೀರ್ಮ ಏಧಿ ವೇದಸ್ಯ ಮ ಆಣೀಸ್ಥಃ ಶ್ರುತಂ ಮೇ ಮಾ
ಪ್ರಹಾಸೀರನೇನಾಧೀತೇನಾಹೋರಾತ್ರಾನ್ ಸಂದಧಾಮ್ಯೃತಂ ವದಿಷ್ಯಾಮಿ ಸತ್ಯಂ
ವದಿಷ್ಯಾಮಿ
ತನ್ಮಾಮವತು ತದ್ವಕ್ತಾರಮವತ್ವವತು ಮಾಮವತು ವಕ್ತಾರಮವತು ವಕ್ತಾರಂ ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..
10 ಶುಕ್ಲಯಜುರ್ವೇದ ಈಶಾವಾಸ್ಯೋಪನಿಷತ್ ಬೃಹದಾರಣ್ಯಕೋಪನಿಷತ್
ಓಂ ಪೂರ್ಣಮದಃ ಪೂರ್ಣಮಿದಂ ಪೂರ್ಣಾತ್ಪೂರ್ಣಮುದಚ್ಯತೇ .ಪೂರ್ಣಸ್ಯ
ಪೂರ್ಣಮಾದಾಯ ಪೂರ್ಣಮೇವಾವಶಿಷ್ಯತೇ ..ಓಂ ಶಾಂತಿಃ ಶಾಂತಿಃ ಶಾಂತಿಃ ..
11 ರುದ್ರಪ್ರಶ್ನಃ
ಓಂ ಇಡಾ ದೇವಹೂರ್ಮನುರ್ಯಜ್ಞನೀರ್ಬೃಹಸ್ಪತಿರುಕ್ಥಾಮದಾನಿ
ಶ+ಸಿಷದ್ವಿಶ್ವೇದೇವಾಃ ಸೂಕ್ತವಾಚಃ
ಪೃಥಿವೀಮಾತರ್ಮಾ ಮಾ ಹಿ+ಸೀರ್ಮಧು ಮನಿಷ್ಯೇ
ಮಧು ಜನಿಷ್ಯೇ ಮಧು ವಕ್ಷ್ಯಾಮಿಮಧು ವದಿಷ್ಯಾಮಿ
ಮಧುಮತೀಂ ದೇವೇಭ್ಯೋ ವಾಚಮುದ್ಯಾಸ+ ಶುಶ್ರೂಷೇಣ್ಯಾಂ
ಮನುಷ್ಯೇಭ್ಯಸ್ತಂ ಮಾ ದೇವಾ ಅವಂತು ಶೋಭಾಯೈ
ಪಿತರೋಽನುಮದಂತು ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..
12ಘೋಷಶಾಂತಿಃ
ಓಂ ಶಂ ನೋ ವಾತಃ ಪವತಾಂಮಾತರಿಶ್ವಾ ಶಂ ನಸ್ತಪತು ಸೂರ್ಯಃ .ಅಹಾನಿ ಶಂ
ಭವಂತು
ನಶ್ಶꣳ ರಾತ್ರಿಃ ಪ್ರತಿ ಧೀಯತಾಂ .ಶಮುಷಾನೋ ವ್ಯುಚ್ಛತು ಶಮಾದಿತ್ಯಉದೇತು ನಃ
.

ಶಿವಾ ನಶ್ಶಂತಮಾಭವ ಸುಮೃಡೀಕಾ ಸರಸ್ವತಿ .

ಮಾತೇ ವ್ಯೋಮ ಸಂದೃಶಿ . ಇಡಾಯೈವಾಸ್ತ್ವಸಿ ವಾಸ್ತು ಮದ್ವಾಸ್ತುಮಂತೋ
ಭೂಯಾಸ್ಮ

10 sanskritdocuments.org



ಶಾಂತಿಪಾಠಃ

ಮಾ ವಾಸ್ತೋಶ್ಛಿಥ್ಸ್ಮಹ್ಯವಾಸ್ತುಸ್ಸ ಭೂಯಾದ್ಯೋಽಸ್ಮಾಂದ್ವೇಷ್ಟಿ ಯಂ ಚ ವಯಂ
ದ್ವಿಷ್ಮಃ .
ಪ್ರತಿಷ್ಠಾಸಿ ಪ್ರತಿಷ್ಠಾವಂತೋ ಭೂಯಾಸ್ಮಮಾ
ಪ್ರತಿಷ್ಠಾಯಾಶ್ಛಿಥ್ಸ್ಮಹ್ಯಪ್ರತಿಷ್ಠಸ್ಸ ಭೂಯಾದ್ಯೋಽಸ್ಮಾಂದ್ವೇಷ್ಟಿ ಯಂ ಚ ವಯಂ
ದ್ವಿಷ್ಮಃ .ಆವಾತವಾಹಿ ಭೇಷಜಂ ವಿವಾತವಾಹಿಯದ್ರಪಃ . ತ್ವꣳ ಹಿ ವಿಶ್ವಭೇಷಜೋ
ದೇವಾನಾಂ ದೂತ ಈಯಸೇ . ದ್ವಾವಿಮೌ ವಾತೌ ವಾತ ಆಸಿಂಧೋರಾಪರಾವತಃ
..

ದಕ್ಷಂ ಮೇ ಅನ್ಯ ಆವಾತು ಪರಾನ್ಯೋವಾತು ಯದ್ರಪಃ .ಯದದೋವಾತತೇ
ಗೃಹೇಽಮೃತಸ್ಯ ನಿಧಿರ್ಹಿತಃ . ತತೋ ನೋ ದೇಹಿ ಜೀವಸೇ ತತೋ ನೋ ಧೇಹಿ
ಭೇಷಜಂ
. ತತೋ ನೋ ಮಹ ಆವಹ ವಾತ ಆವಾತು ಭೇಷಜಂ .

ಶಂಭೂರ್ಮಯೋಭೂರ್ನೋ ಹೃದೇಪ್ರಣ ಆಯೂꣳಷಿ ತಾರಿಷತ್ . ಇಂದ್ರಸ್ಯ
ಗೃಹೋಽಸಿ ತಂ
ತ್ವಾ ಪ್ರಪದ್ಯೇ ಸಗುಸ್ಸಾಶ್ವಃ .ಸಹಯನ್ಮೇ ಅಸ್ತಿ ತೇನ .ಭೂಃ ಪ್ರಪದ್ಯೇ ಭುವಃ
ಪ್ರಪದ್ಯೇ ಸುವಃ ಪ್ರಪದ್ಯೇ ಭೂರ್ಭುವಸ್ಸುವಃ ಪ್ರಪದ್ಯೇ ವಾಯುಂಪ್ರಪದ್ಯೇನಾರ್ತಾಂ
ದೇವತಾಂ ಪ್ರಪದ್ಯೇಽಶ್ಮಾನಮಾಖಣಂ ಪ್ರಪದ್ಯೇ ಪ್ರಜಾಪತೇರ್ಬ್ರಹ್ಮಕೋಶಂ
ಬ್ರಹ್ಮಪ್ರಪದ್ಯ ಓಂ ಪ್ರಪದ್ಯೇ .

ಅಂತರಿಕ್ಷಂ ಮಉರ್ವಂತರಂ ಬೃಹದಗ್ನಯಃ ಪರ್ವತಾಶ್ಚ ಯಯಾ ವಾತಃ
ಸ್ವಸ್ತ್ಯಾ ಸ್ವಸ್ತಿಮಾಂತಯಾ ಸ್ವಸ್ತ್ಯಾ ಸ್ವಸ್ತಿಮಾನಸಾನಿ .

ಪ್ರಾಣಾಪಾನೌ ಮೃತ್ಯೋರ್ಮಾಪಾತಂ ಪ್ರಾಣಾಪಾನೌ ಮಾ ಮಾ ಹಾಸಿಷ್ಟಂ ಮಯಿ
ಮೇಧಾಂ ಮಯಿ
ಪ್ರಜಾಂ ಮಯ್ಯಗ್ನಿಸ್ತೇಜೋ ದಧಾತು ಮಯಿ ಮೇಧಾಂ ಮಯಿ ಪ್ರಜಾಂ
ಮಯೀಂದ್ರ ಇಂದ್ರಿಯಂ
ದಧಾತುಮಯಿಮೇಧಾಂಮಯಿಪ್ರಜಾಂಮಯಿಸೂರ್ಯೋ ಭ್ರಾಜೋ ದಧಾತು
..

ದ್ಯುಭಿರಕ್ತುಭಿಃ ಪರಿಪಾತಮಸ್ಮಾನರಿಷ್ಟೇಭಿರಶ್ವಿನಾ ಸೌಭಗೇಭಿಃ . ತನ್ನೋ
ಮಿತ್ರೋ ವರುಣೋ ಮಾಮಹಂತಾಮದಿತಿಃ ಸಿಂಧುಃ ಪೃಥಿವೀ ಉತದ್ಯೌಃ .

ಕಯಾನಶ್ಚಿತ್ರ
ಆಭುವದೂತೀ ಸದಾವೃಧಸ್ಸಖಾ .

ಕಯಾಶಚಿಷ್ಠಯಾ ವೃತಾ .ಕಸ್ತ್ವಾ ಸತ್ಯೋ ಮದಾನಾಂಮꣳಹಿಷ್ಠೋ ಮಥ್ಸದಂಧಸಃ
.

ದೃಢಾ ಚಿದಾರುಜೇ ವಸು .ಅಭೀಷುಣಸ್ಸಖೀನಾಮವಿತಾ ಜರಿತೄಣಾಂ .

ಶತಂ ಭವಾಸ್ಯೂತಿಭಿಃ . ವಯಸ್ಸುಪರ್ಣಾ ಉಪಸೇದುರಿಂದ್ರಂ ಪ್ರಿಯಮೇಧಾ
ಋಷಯೋ
ನಾಧಮಾನಾಃ .ಅಪಧ್ವಾಂತಮೂರ್ಣುಹಿಪೂರ್ಧಿಚಕ್ಷುರ್ಮುಮುಗ್ಧ್ಯಸ್ಮನ್ನಿಧಯೇವ
ಬದ್ಧಾನ್ .

ಶಂ ನೋ ದೇವೀರಭಿಷ್ಟಯ ಆಪೋ ಭವಂತು ಪೀತಯೇ . ಶಂಯೋರಭಿಸ್ರವಂತು
ನಃ ..
ಈಶಾನಾವಾರ್ಯಾಣಾಂ ಕ್ಷಯಂತೀಶ್ಚರ್ಷಣೀನಾಂ .ಅಪೋಯಾಚಾಮಿಭೇಷಜಂ
.

ಸುಮಿತ್ರಾನಆಪಓಷಧಯಃಸಂತು ದುರ್ಮಿತ್ರಾಸ್ತಸ್ಮೈಭೂಯಾಸುರ್ಯೋಽಸ್ಮಾಂದ್ವೇಷ್ಟಿ
ಯಂ ಚ ವಯಂ ದ್ವಿಷ್ಮಃ .
ಆಪೋ ಹಿಷ್ಠಾ ಮಯೋಭುವಸ್ತಾ ನಊರ್ಜೇ ದಧಾತನ .ಮಹೇರಣಾಯಚಕ್ಷಸೇ
.

ಯೋ ವಃ ಶಿವತಮೋ ರಸಸ್ತಸ್ಯ ಭಾಜಯತೇ ಹ ನಃ .ಉಶತೀರಿವ ಮಾತರಃ .
ತಸ್ಮಾ ಅರಂಗಮಾಮವೋಯಸ್ಯ ಕ್ಷಯಾಯ ಜಿನ್ವಥ .ಆಪೋ ಜನಯಥಾ ಚ ನಃ
.

ಪೃಥಿವೀ ಶಾಂತಾ ಸಾಗ್ನಿನಾ ಶಾಂತಾ ಸಾಮೇ ಶಾಂತಾ ಶುಚꣳ ಶಮಯತು .

ಅಂತರಿಕ್ಷꣳ
ಶಾಂತಂ ತದ್ವಾಯುನಾ ಶಾಂತಂ ತನ್ಮೇ ಶಾಂತꣳ ಶುಚꣳ ಶಮಯತು .

ದ್ಯೌಶ್ಶಾಂತಾ ಸಾದಿತ್ಯೇನ ಶಾಂತಾ ಸಾ ಮೇ ಶಾಂತಾ ಶುಚꣳ ಶಮಯತು .

ಪೃಥಿವೀ ಶಾಂತಿರಂತರಿಕ್ಷꣳ
ಶಾಂತಿರ್ದ್ಯೌಶ್ಶಾಂತಿರ್ದಿಶಶ್ಶಾಂತಿರವಾಂತರದಿಶಾಶ್ಶಾಂತಿರಗ್ನಿ
ಶ್ಶಾಂತಿರ್ವಾಯುಶ್ಶಾಂತಿರಾದಿತ್ಯಶ್ಶಾಂತಿಶ್ಚಂದ್ರಮಾಶ್ಶಾಂತಿ
ರ್ನಕ್ಷತ್ರಾಣಿಶಾಂತಿರಾಪಶ್ಶಾಂತಿರೋಷಧಯಶ್ಶಾಂತಿ
ರ್ವನಸ್ಪತಯಶ್ಶಾಂತಿರ್ಗೌಶ್ಶಾಂತಿರಜಾಶಾಂತಿರಶ್ವಶ್ಶಾಂತಿಃ
ಪುರುಷಶ್ಶಾಂತಿರ್ಬ್ರಹ್ಮಶ್ಶಾಂತಿರ್ಬ್ರಾಹ್ಮಣಶ್ಶಾಂತಿಶ್ಶಾಂತಿರೇವ
ಶಾಂತಿಶ್ಶಾಂತಿರ್ಮೇ ಅಸ್ತು ಶಾಂತಿಃ .
ತಯಾಹ+ ಶಾಂತ್ಯಾ ಸರ್ವಶಾಂತ್ಯಾ ಮಹ್ಯಂ ದ್ವಿಪದೇ ಚತುಷ್ಪದೇ ಚ ಶಾಂತಿಂ
ಕರೋಮಿ
ಶಾಂತಿರ್ಮೇ ಅಸ್ತು ಶಾಂತಿಃ ..
ಏಹ ಶ್ರೀಶ್ಚ ಹ್ರೀಶ್ಚ ಧೃತಿಶ್ಚ ತಪೋ ಮೇಧಾ ಪ್ರತಿಷ್ಠಾ ಶ್ರದ್ಧಾ ಸತ್ಯಂ
ಧರ್ಮಶ್ಚೈತಾನಿಮೋತ್ತಿಷ್ಠಂತಮನೂತ್ತಿಷ್ಠಂತು ಮಾ ಮಾಗ್ ಶ್ರೀಶ್ಚ ಹ್ರೀಶ್ಚ
ಧೃತಿಶ್ಚ ತಪೋ ಮೇಧಾ ಪ್ರತಿಷ್ಠಾ ಶ್ರದ್ಧಾ ಸತ್ಯಂ ಧರ್ಮಶ್ಚೈತಾನಿ ಮಾ

ಮಾ ಹಾಸಿಷುಃ .
ಉದಾಯುಷಾ ಸ್ವಾಯುಷೋದೋಷಧೀನಾꣳ ರಸೇನೋತ್ಪರ್ಜನ್ಯಸ್ಯ
ಶುಷ್ಮೇಣೋದಸ್ಥಾಮಮೃತಾꣳ ಅನು . ತಚ್ಚಕ್ಷುರ್ದೇವಹಿತಂ
ಪುರಸ್ತಾಚ್ಛುಕ್ರಮುಚ್ಚರತ್ .

ಪಶ್ಯೇಮ ಶರದಶ್ಶತಂ ಜೀವೇಮ ಶರದಶ್ಶತಂ ನಂದಾಮ ಶರದಶ್ಶತಂ
ಮೋದಾಮ ಶರದಶ್ಶತಂ ಭವಾಮ ಶರದಶ್ಶತꣳ ಶೃಣವಾಮ
ಶರದಶ್ಶತಂ ಪ್ರಬ್ರವಾಮ ಶರದಶ್ಶತಮಜೀತಾಸ್ಸ್ಯಾಮ ಶರದಶ್ಶತಂ
ಜ್ಯೋಕ್ಚ ಸೂರ್ಯಂ ದೃಶೇ .

ಯ ಉದಗಾನ್ಮಹತೋಽರ್ಣವಾದ್ವಿಭ್ರಾಜಮಾನಸ್ಸರಿರಸ್ಯ ಮಧ್ಯಾಥ್ಸಮಾ
ವೃಷಭೋ
ಲೋಹಿತಾಕ್ಷಸ್ಸೂರ್ಯೋ ವಿಪಶ್ಚಿನ್ಮನಸಾ ಪುನಾತು ..

ಬ್ರಹ್ಮಣಶ್ಚೋತನ್ಯಸಿ ಬ್ರಹ್ಮಣ ಆಣೀಸ್ಥೋ ಬ್ರಹ್ಮಣ ಆವಪನಮಸಿ ಧಾರಿತೇಯಂ
ಪೃಥಿವೀ ಬ್ರಹ್ಮಣಾ ಮಹೀ ಧಾರಿತಮೇನೇನ ಮಹದಂತರಿಕ್ಷಂ ದಿವಂ ದಾಧಾರ
ಪೃಥಿವೀꣳ ಸದೇವಾಂ ಯದಹಂ ವೇದ ತದಹಂ ಧಾರಯಾಣಿ ಮಾಮದ್ವೇದೋಽಧಿ
ವಿಸ್ರಸತ್ .

ಮೇಧಾಮನೀಷೇ ಮಾವಿಶತಾꣳ ಸಮೀಚೀ ಭೂತಸ್ಯ ಭವ್ಯಸ್ಯಾವರುಧ್ಯೈ
ಸರ್ವಮಾಯುರಯಾಣಿ ಸರ್ವಮಾಯುರಯಾಣಿ .

ಆಭಿರ್ಗೀರ್ಭಿರ್ಯದತೋನ ಊನಮಾಪ್ಯಾಯಯ ಹರಿವೋ ವರ್ಧಮಾನಃ .

ಯದಾ ಸ್ತೋತೃಭ್ಯೋ
ಮಹಿ ಗೋತ್ರಾ ರುಜಾಸಿ ಭೂಯಿಷ್ಠಭಾಜೋ ಅಧ ತೇ ಸ್ಯಾಮ .ಬ್ರಹ್ಮ ಪ್ರಾವಾದಿಷ್ಮ
ತನ್ನೋ
ಮಾ ಹಾಸೀತ್ ..ಓಂ ಶಾಂತಿಃ ಶಾಂತಿಃ ಶಾಂತಿಃ ..
ಓಂ ಸಂ ತ್ವಾ ಸಿಂಚಾಮಿಯಜುಷಾ ಪ್ರಜಾಮಾಯುರ್ಧನಂ ಚ ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..
13ಸಾಮವೇದ ಕೇನೋಪನಿಷತ್ ಛಾಂದೋಗ್ಯೋಪನಿಷತ್
ಓಂ ಆಪ್ಯಾಯಂತು ಮಮಾಂಗಾನಿ ವಾಕ್ಪ್ರಾಣಶ್ಚಕ್ಷುಃಶ್ರೋತ್ರಂ .

ಅಥೋ ಬಲಮಿಂದ್ರಿಯಾಣಿ ಚ ಸರ್ವಾಣಿ .

ಸರ್ವಂ ಬ್ರಹ್ಮೌಪನಿಷದಂ ಮಾಽಹಂ ಬ್ರಹ್ಮನಿರಾಕುರ್ಯಾಂ .

ಮಾಮಾ ಬ್ರಹ್ಮನಿರಾಕರೋದನಿರಾಕರಣಮಸ್ತು .
ಅನಿರಾಕರಣಂ ಮೇಽಸ್ತು .
ತದಾತ್ಮನಿ ನಿರತೇ ಯಉಪನಿಷತ್ಸು ಧರ್ಮಾಸ್ತೇ ಮಯಿ ಸಂತು .

ತೇ ಮಯಿ ಸಂತು ..

ಓಂ ಶಾಂತಿಃ ಶಾಂತಿಃ ಶಾಂತಿಃ ..

